
Oleh: Nurun Nabihah Binti Mohamad Salman

SERDANG, 10 Apr - Berikutan lonjatan peratusan
pengangguran graduan di Malaysia saban tahun, pihak
Sekretariat Keusahawanan, Alumni dan Kerjaya (SKAK), Kolej
Tun Dr Ismail (KTDI) telah mengambil inisiatif dengan
menganjurkan sebuah program khas iaitu ‘Virtual Entrepreneur
and Career Day’ bagi memberi pendedahan yang -efektif
kepada pelajar seiring dengan keperluan industri luar setelah
bergraduan kelak. Program ini telah membawakan tiga slot
yang bermanfaat kepada pelajar-pelajar yang turut serta di
siaran langsung Facebook Kolej Tun Dr Ismail, UPM.

Program ‘Virtual Entrepreneur and Career Day’ ini telah
membuka tirainya melalui majlis perasmian yang
disempurnakan oleh Puan Rahmawati Omar, Penolong Ketua
Felo, KTDI. Slot pertama dimulakan dengan ‘Resume and
Interview: First Step to Success’. Slot ini telah meraih sejumlah
1000 tontonan sepanjang siaran langsung tersebut. Dua panel
yang hebat iaitu Encik Ishak Karim dan Encik Gerald Lee telah
berkongsi pengalaman dan pandangan mereka perihal

penyediaan resume yang efektif dan persiapan dalam

menghadiri sesebuah temuduga. Antara perkara yang
ditekankan oleh barisan panel adalah intipati signifikan di dalam
sesebuah resume dan etika pemakaian ketika menghadiri

temuduga.

Slot terakhir telah berlangsung di sebelah malam iaitu
slot ‘Sharing Session with Alumni KTDI 3.0’. Slot ini memberi
fokus kepada topik “Kerjaya Selepas Tamat Belajar”. Slot ini
telah menampilkan dua panelis hebat yang merupakan alumni
KTDI iaitu Dr SM Shahrul Nizan Sheikh Zahari dan Encik
Ahmad Firdaus Alias. Pelbagai tips dan pengalaman telah
dikongsi oleh mereka dalam siaran langsung tersebut.
Menjawab kepada soalan penonton, kedua-dua panel bersetuju
bahawa aktiviti-aktiviti yang disertai ketika di kolej telah
membuka peluang mereka dalam memilih laluan kerjaya yang
tersedia. “Sesi akademik dan aktiviti kokurikulum perlulah
diseimbangkan bagi memantapkan kemahiran dan kebolehan
dalam memasarkan diri untuk bersaing dalam pasaran kerja”,

ujar Dr Shahrul.

Oleh itu, pihak SKAK telah merangka beberapa
program lanjutan bagi memantapkan kemahiran diri melalui
program KTDI Shopping dan pertandingan video pemasaran.
Melalui program KTDI Shopping ini, pelajar diberikan peluang

untuk mempromosikan produk jualan mereka di laman



Instagram milik KTDI secara percuma sebagai tanda sokongan
pihak kolej terhadap aktiviti keusahawanan mereka. Bagi
pertandingan video pemasaran pula, peraduan ini dirangka
untuk menuai bakat pelajar KTDI dalam kemahiran suntingan
terhadap pemasaran digital. Hadiah yang menarik berupa wang
tunai ditawarkan bagi menyuntik semangat para peserta agar
lebih bermotivasi dan kreatif dalam menghasilkan video

tersebut.

i have been to some interview previously but i tend to forget some of the information that i
should put in my resume, can the panel just briefly give what is the compulsary content that
should be inserted in the resume?

